
Dyddiad cyhoeddi:   Chwefror 2026

Cais Rhyddid Gwybodaeth 15/26

Rydych chi wedi gofyn y canlynol i ni…

1. Sawl gorsaf ydych chi’n ei gweithredu?
1. Faint o’ch gorsafoedd rheilffordd neu orsafoedd tiwb sydd ag un neu fwy o gamerâu teledu cylch cyfyng?
1. Faint o gamerâu teledu cylch cyfyng sydd yn eich gorsafoedd i gyd?
1. Faint o gamerâu teledu cylch cyfyng mewn gorsafoedd sy’n cael eu monitro o bell mewn amser real?
1. Beth yw’r cyfnod lleiaf o amser y cedwir deunydd teledu cylch cyfyng cyn iddo gael ei ddileu neu ei ddisodli’n awtomatig? 
1. Faint o gamerâu gorsafoedd yr adroddwyd eu bod yn ddiffygiol neu ddim yn gweithio ym mlwyddyn galendr 2025 (1 Ionawr i 31 Rhagfyr)?
1. Beth oedd yr hyd hiraf (mewn diwrnodau) nad oedd unrhyw un camera yn gweithio yn ystod y cyfnod hwnnw?
1. Gan gymryd holl gyfnodau segur pob un o’ch camerâu gyda’i gilydd, sawl diwrnod oedd camerâu’n segur ym mlwyddyn galendr 2025?
1. Faint o gerbydau trên neu drenau tanddaearol mae eich cwmni’n gyfrifol amdanyn nhw?
1. Sawl cerbyd trên neu drên tanddaearol sydd ag o leiaf un camera teledu cylch cyfyng yn recordio lluniau ynddo?
1. Sawl camera teledu cylch cyfyng sydd gennych chi i gyd y tu mewn i drenau neu gerbydau tanddaearol?
1. Faint o’r camerâu hynny sy’n cael eu monitro o bell mewn amser real?
1. Beth yw’r cyfnod lleiaf o amser y cedwir deunydd teledu cylch cyfyng cyn iddo gael ei ddileu neu ei ddisodli’n awtomatig? 
1. Faint o’r camerâu trên neu drenau tanddaearol hynny yr adroddwyd eu bod yn ddiffygiol neu nad oeddent yn gweithio ym mlwyddyn galendr 2025? 
1. Beth oedd yr hyd hiraf (mewn diwrnodau) nad oedd unrhyw un camera yn gweithio yn ystod y cyfnod hwnnw?
1. Gan ystyried holl gyfnodau segur pob un o gamerâu eich cerbydau gyda’i gilydd, sawl diwrnod oedd camerâu’n segur ym mlwyddyn galendr 2025?
1. Faint o staff sy’n gweithio ar drenau ac mewn gorsafoedd?
1. Faint o staff sy’n gwisgo camerâu corff fel mater o drefn?
1. Beth yw’r cyfnod lleiaf o amser y cedwir deunydd camerâu corff cyn iddo gael ei ddileu neu ei ddisodli’n awtomatig? 

YMATEB

Cwestiwn 1

248 gorsaf rheilffordd ac 1 gyfnewidfa fysiau.

Cwestiwn 2

Mae’r cwestiwn hwn wedi cael ei esemptio yn rhinwedd yr esemptiad canlynol –

Adran 21 – Gwybodaeth sydd ar gael drwy ddulliau eraill

Mae’r wybodaeth rydych chi’n gofyn amdani eisoes ar gael ar wefan TrC. Gweler y ddolen enghreifftiol isod ar gyfer Pen-y-bont ar Ogwr.

https://trc.cymru/lleoedd/gorsafoedd/pen-y-bont-ar-ogwr

Cwestiwn 5

30 diwrnod, yn amodol ar estyniad lle mae angen ffilmio ar gyfer ymchwiliadau, cwynion neu achosion cyfreithiol.

Cwestiwn 9

601

Cwestiwn 13

Mae deunydd teledu cylch cyfyng yn cael ei gadw am 7 diwrnod o leiaf.

Cwestiwn 17

Tua 2500 i gyd.

Cwestiwn 18

Mae tua 560 o gamerâu corff yn cael eu rhoi i staff rheng flaen.

Cwestiwn 19

30 diwrnod, yn amodol ar estyniad ar gyfer ymchwiliadau, cwynion neu achosion cyfreithiol.

Cwestiwn 3, 4, 6, 7, 8, 10, 11,14, 15, 16

Mae’r cwestiynau hyn wedi cael eu hatal yn rhinwedd yr esemptiadau canlynol –

Adran 31(1)(a)(b) – Atal a chanfod ac;
Adran 38( 1)(a)(b) – Iechyd a Diogelwch

Mae’r ddau esemptiad yn eithriadau cymwys ac felly’n ddarostyngedig i’r Prawf Budd y Cyhoedd, a nodir isod.

Adran 31 – Gorfodi’r Gyfraith

Mae’r wybodaeth y gofynnir amdani yn ymwneud â nifer, darpariaeth, statws gweithredol, trefniadau monitro a dibynadwyedd camerâu teledu cylch cyfyng mewn gorsafoedd trenau.
Byddai rhannu’r wybodaeth hon yn datgelu manylion gweithredol sensitif am ddyluniad, gallu a chadernid ein systemau gwyliadwriaeth. O’u cyfuno â gwybodaeth arall sydd ar gael i’r cyhoedd (fel cynlluniau gorsafoedd, amserlenni, neu ddata am nifer yr ymwelwyr), gellid defnyddio hyn i wneud y canlynol:
· nodi ardaloedd lle mae llai o deledu cylch cyfyng neu lle nad oes teledu cylch cyfyng;
· tybio’r tebygolrwydd o fonitro amser real neu oedi cyn adolygu;
· deall gwendidau’r system, gan gynnwys patrymau diffygion a chynnal a chadw.
Gallai’r wybodaeth hon gael ei defnyddio gan unigolion sy’n bwriadu cyflawni gweithredoedd troseddol, gan gynnwys dwyn, fandaliaeth, ymddygiad gwrthgymdeithasol neu droseddau mwy difrifol. Felly, byddai datgelu’r wybodaeth hon yn debygol o wneud niwed i’r gwaith o atal a chanfod troseddau a dal neu erlyn troseddwyr.

Ffactorau sy’n ffafrio Datgelu
· Hyrwyddo tryloywder ac atebolrwydd o ran sut mae awdurdodau cyhoeddus yn defnyddio technolegau gwyliadwriaeth.
· Rhoi sicrwydd i’r cyhoedd ynghylch trefniadau diogelwch mewn gorsafoedd.
· Galluogi’r cyhoedd i ddeall sut mae arian cyhoeddus yn cael ei ddefnyddio i atal troseddau ac i sicrhau diogelwch teithwyr.

Ffactorau sy'n ffafrio peidio â datgelu
· Diogelu effeithiolrwydd mesurau atal troseddu drwy beidio â datgelu manylion gweithredol sensitif.
· Atal creu “effaith fosaic”, lle mae gwybodaeth gyfunol yn galluogi gweithredwyr gelyniaethus i nodi gwendidau yn y ddarpariaeth camerâu diogelwch.
· Cynnal diogelwch y cyhoedd drwy sicrhau bod systemau gwyliadwriaeth yn parhau i atal gweithgarwch troseddol.
· Cefnogi partneriaid gorfodi’r gyfraith drwy beidio â datgelu gwybodaeth a allai danseilio trefniadau gweithredol ar y cyd.

Prawf cydbwyso

Er bod tryloywder yn fudd dilys i’r cyhoedd, mae cynnal mesurau diogelwch effeithiol ac atal troseddu yn fudd pwysicach i’r cyhoedd. Byddai datgelu’r wybodaeth hon yn debygol o leihau effeithiolrwydd systemau teledu cylch cyfyng fel dull atal, a chynyddu’r risg o weithgarwch troseddol mewn gorsafoedd.

Wrth gydbwyso, mae budd y cyhoedd o blaid cynnal yr eithriad o dan Adran 31.

Adran 38 – Iechyd a Diogelwch

Byddai’n rhesymol disgwyl y byddai datgelu gwybodaeth fanwl am systemau teledu cylch cyfyng, trefniadau monitro, namau ar y system neu amser segur yn peryglu diogelwch corfforol teithwyr, staff ac aelodau o’r cyhoedd.
Gellid defnyddio gwybodaeth am gyfnodau segur neu gyfyngiadau o ran gwyliadwriaeth i dargedu lleoliadau neu amseroedd lle gallai unigolion fod yn fwy agored i niwed, gan gynyddu’r risg o’r canlynol:
· ymosodiadau neu aflonyddu;
· ymddygiad gwrthgymdeithasol;
· damweiniau neu amodau anniogel ddim yn cael eu hadrodd neu ddim yn cael eu rheoli.
· 
Y trothwy ar gyfer Adran 38 yw y byddai perygl yn debygol, nid yn sicr. O ystyried natur amgylchedd trafnidiaeth prysur a’r rôl y mae teledu cylch cyfyng yn ei chwarae o ran diogelu, mae’r trothwy hwn yn cael ei fodloni.

Ffactorau sy’n ffafrio Datgelu
· Cynyddu hyder y cyhoedd mewn trefniadau diogelwch trafnidiaeth.
· Dangos agwedd agored o ran arferion iechyd a diogelwch.
· Caniatáu i’r cyhoedd graffu ar sut mae risgiau’n cael eu rheoli mewn mannau cyhoeddus.

Ffactorau sy'n ffafrio peidio â datgelu
· Diogelu teithwyr a staff rhag risg uwch o niwed.
· Osgoi datgelu gwybodaeth y gellid ei defnyddio i fanteisio ar wendidau diogelwch.
· Sicrhau bod systemau diogelwch yn parhau i fod yn effeithiol ac nad ydynt yn cael eu tanseilio drwy ddatgelu gwendidau i’r cyhoedd.
· Cynnal dyletswydd gofal yr awdurdod i’r rheini sy’n defnyddio ac yn gweithio yn y rhwydwaith trafnidiaeth.

Prawf cydbwyso

Er bod tryloywder mewn trefniadau diogelwch yn bwysig, nid yw’n drech na’r risg y gallai datgelu beri niwed i unigolion. Y ffordd orau o sicrhau budd y cyhoedd yw drwy gynnal mesurau diogelwch cadarn ac effeithiol yn hytrach na datgelu gwybodaeth a allai eu gwanhau.
Wrth gydbwyso, mae budd y cyhoedd o blaid dal yr wybodaeth yn ôl o dan Adran 38.

Am y rhesymau a nodir uchod, cedwir yr wybodaeth y gofynnir amdani yn ôl dan Adran 31(1)(a) a (b) ac Adran 38(1)(a) a (b) Deddf Rhyddid Gwybodaeth 2000, gan fod budd y cyhoedd o gynnal yr eithriadau hyn yn drech na budd y cyhoedd mewn datgelu.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os nad ydych chi'n fodlon â’r ffordd yr ymdriniwyd â’ch cais a’ch bod chi’n dymuno gwneud cwyn neu ofyn i ni adolygu ein penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

